
«Հայաստանի Հանրապետության և Չեխիայի Հանրապետության միջև՝ «Հանձնման մասին» 1957 թվականի դեկտեմբերի 13-ի եվրոպական կոնվենցիայի կիրառումը դյուրացնելուն ուղղված» համաձայնագիրը (այսուհետ՝ Համաձայնագիր) ստորագրվել է 2021 թվականի հունիսի 9-ին Չեխիայի Հանրապետությունում՝ Հայաստանի Հանրապետության արտակարգ և լիազոր դեսպան Աշոտ Հովակիմյանի կողմից:  
Համաձայնագրի նախագծի մշակման աշխատանքներն իրականացվել է ՀՀ արդարադատության նախարարության կողմից՝ հիմք ընդունելով Հանձնման մասին» 1957 թվականի դեկտեմբերի 13-ի եվրոպական կոնվենցիայի 28-րդ հոդվածով նախատեսված հնարավորությունը:
Համաձայնագրի նախագիծը մշակվել է հաշվի առնելով այն, որ Հայաստանի Հանրապետությունը կոնվենցիային միանալու պահին արված հայտարարության համաձայն չի հանձնում հանցագործություն կատարած այն անձանց, ովքեր հայտնաբերվել են իր տարածքում և հանդիսանում են Հայաստանի Հանրապետության քաղաքացի: 
Հաշվի առնելով, որ եվրոպական երկրներից շատերը իրենց ներպետական օրենսդրությամբ նախատեսում են անձի բացակայությամբ մեղադրական դատավճիռներ կայացնելու պրակտիկան, ուստի շատ հաճախ հանցագործություն կատարած անձանց հանձնումը քաղաքացիության հիմքով մերժելու դեպքում ինքնաբերաբար բացառվում է նաև վերջիններիս նկատմամբ հարուցված քրեական գործերը եվրոպական մեկ այլ միջազգային պայմանագրի՝ «Քրեական գործերով վարույթների փոխանցման մասին» 15.05.1972թ. ստորագրված եվրոպական կոնվենցիայի շրջանակներում հանձնումը մերժող երկրին փոխանցելու հնարավորությունը, ինչի պատճառով հանձնումը մերժելու պարագայում տվայլ անձինք մնում են անպատիժ:
Համաձայնագրով Պայմանավորվող կողմերը ցանկանում են էլ ավելի խթանել երկու պետությունների միջև ավելի արդյունավետ համագործակցությունը հանձնման հետ կապված հարցերով, մասնավորապես՝ aut dedere aut judicare (կա՛մ հանձնել, կա՛մ պատժել) սկզբունքի առումով:
Համաձայնագրով յուրաքանչյուր Պայմանավորվող կողմ մյուս Պայմանավորվող կողմի հարցման հիման վրա իր տարածքում ճանաչում և կատարում է մյուս Պայմանավորվող կողմի դատարանների՝ իր պետության քաղաքացիների նկատմամբ կայացված՝ ազատազրկման ձևով պատիժ կամ, ի թիվս այլ պատժամիջոցների, ազատազրկում նախատեսող վերջնական դատավճիռը այն դեպքում, երբ հայցվող  անձի հանձնման պահանջը մերժվել է կամ չի կարող բավարարվել բացառապես նրա քաղաքացիության պատճառով, ինչպես սահմանված է «Հանձնման մասին» 1957 թվականի դեկտեմբերի 13-ի եվրոպական կոնվենցիայի 6-րդ հոդվածով:
«Հայաստանի Հանրապետության և Չեխիայի Հանրապետության միջև «Հանձնման մասին» 1957 թվականի դեկտեմբերի 13-ի եվրոպական կոնվենցիայի կիրառումը դյուրացնելու մասին» Համաձայնագրի վավերացումը կդյուրացնի «Հանձնման մասին» 1957 թվականի դեկտեմբերի 13-ի եվրոպական կոնվենցիայով երկու պետությունների ստանձնած պարտավորությունների կատարումը՝ հնարավորություն ստեղծելով ճանաչել և կատարել մյուս Պայմանավորվող կողմի դատարանների կողմից իրենց քաղաքացիների վերաբերյալ կայացրած վերջնական դատավճիռները: 
Ելնելով վերոնշյալից ՀՀ արդարադատության նախարարությունը  նպատակահարմար է գտնում «Հայաստանի Հանրապետության և Չեխիայի Հանրապետության միջև՝ «Հանձնման մասին» 1957 թվականի դեկտեմբերի 13-ի եվրոպական կոնվենցիայի կիրառումը դյուրացնելուն ուղղված» համաձայնագրի վավերացումը:

